
SARRERA

Diskriminazioa sozialki eraikia denez eta ba-
lioen, ideien, sinesmenen eta jardunen sis-
tema baten inguruan gertatzen denez, dis-
kriminazio-egoera horiek eragiten dituzten
aurreiritziak eta estereotipoak desagerraraz-
teko tresna handienetako bat da hezkuntza.
Gaur egungo gizarteetan pluraltasuna eta
aniztasuna zenbatekoa den ohartzen bagara,
aurrez pentsatutako ideiak desikasiko ditugu
eta estigma horiek deseraikiko ditugu.

Ikuspegi intersekzionaletik abiatuta, kontua
da modu konplexuagoan eta dinamikoagoan
lotzea aniztasunaren/desberdintasunaren ar-
datzak, kontuan hartuta ardatzek nola elkarre-
ragiten duten elkarren artean eta kontuan har-
tuta interdependenteak, irekiak eta aldakorrak
direla.

Zehazki, ikastetxeetan gazteekin eta nerabee-
kin lan eginez gero, metodologia inklusiboen
eta ekitatiboen bidez eta haien udalerrietako
aniztasunei balioa emanez, aldaketa eralda-
tzailea eragin daiteke egungo gizarteetan. Ber-
dintasuna eta aniztasuna txanpon beraren bi
aldeak dira. Aniztasuna landu behar bada, ber-
dintasuna lortu nahi delako da.

Horren harira, “Bizkaia aniztasunen alde”
proiektuan, aniztasun kulturalaren, funtzio-
nalaren eta sexualaren ardatzak agerian jarri
nahian, proposamen pedagogiko hau prestatu
dugu ikasgeletan modu dinamikoan lantzeko.
Unitate didaktiko hau UNESCO Etxeak egin du
eta Mujeres con Voz, Amesten eta Naizen era-
kundeek berrikusi eta baliozkotu dute .

Era berean, azpimarratu behar da tresna hori
bat datorrela 2030 Agendaren eta Garapen Ja-
sangarrirako Helburuen aldeko apustuarekin;
zehazki, 5., 10. eta 16. GJHei buruz ari gara.

5. helburua. Genero-berdintasuna lortzea, eta
emakume eta neskato guztiak ahalduntzea.

10. helburua. Herrialdeen barneko eta herrial-
deen arteko desberdintasunak murriztea.

16. helburua. Garapen jasangarrirako gizarte
baketsuak eta inklusiboak sustatzea, guztioi
justizia eskuratzeko aukera erraztea, eta kon-
tuak emango dituzten erakunde eraginkorrak,
arduratsuak eta inklusiboak eratzea maila guz-
tietan.

AELBURUAK

HELBURU OROKORRA HELBURU DIDAKTIKOAK

Laguntzea aurreiritziak indargabetzen, eta bai ber- * Aniztasun sexual, kultural eta funtzionalaren or-
dintasuna bai aniztasunaren aurkako diskrimina- dezkarien diskurtsoak aztertzea.

ziorik eza sustatzen, edo.zein d.ela ere dis.krimi'nazio - Aniztasuna pertsona guztiongan dagoela onar-
horren arrazoia: sexu-orientazioa, sexu-identitatea tzea.

edo genero-identitatea nahiz beste aniztasun batzuk . .
(funtzionala, kulturala, erlijiosoa, etnikoa, linguisti- : P|antea_tUtak_0Jal’dl.-l_eI’6_tan parte hartzea eta gai-
koa, etab.). nerako ikaskideen iritziak onartzen ikastea.

« Gizartean dauden askotariko rolak eta haien ar-
teko erlazioak irudikatzea eta ulertzea.

+ lkasleen ikaskuntza-prozesua ebaluatzea.

FITXA TEKNIKOA

Izenburua Aniztasunak ikasgelan integratzea
Hizkuntzak Euskara eta gaztelania
Mailak Bigarren hezkuntzako eta batxilergoko ikasleak

Aurreikusitako iraupena

2 ordu eta erdi

Landuko diren edukiak

Aniztasunak aberastasun eta ondare sozial gisa.
Aniztasun motak: kulturala, sexuala, funtzionala eta bestelakoak.

Inklusioa parte hartuz praktikatzea.

Oinarrizko konpetentziak

Unitate didaktiko honen bidez, honako oinarrizko konpetentzia hauek in-
dartuko dira:

- Gizarterako eta herritartasunerako konpetentzia.

- Ahozko komunikaziorako konpetentzia.

Metodologia

Ondoren deskribatuko diren jarduerak ikasgelan egitea planteatzen da:
lehenengo biak, planteatutako helburuak lantzeko; eta azkena, ebalua-
tzeko. Dinamizatzaileak edukiak taldearen ezaugarrietara eta parte-har-
tzaileen kopurura egokitzeko aukerak izango ditu. Era berean, ekintza
horiei ekitean ezinbestekoa da dinamizatzaileak genero-ikuspegia ber-
matzea.

OINARRIZKO
KONPETENTZIAK

1. JARDUERA
ZINE-FORUMA
“GETXO
ANIZTASUNEN
ALDE"

2. JARDUERA
ANIZTASUNAK
NIRE
KOMUNITATEAN

3.JARDUERA
EBALUAZIOA

ZEHAR-KONPETENTZIAK

Hitzez, hitzik gabe
etamodu digitalean
komunikatzeko
konpetentzia

Ikasten eta pentsatzen
ikasteko konpetentzia

Elkarbizitzarako
konpetentzia

Ekimenerako eta
ekiteko espiriturako
konpetentzia

Izaten ikasteko
konpetentzia

DIZIPLINA BARRUKOAK

Hizkuntza- eta
literatura-
komunikaziorako
konpetentzia

Teknologiarako
konpetentzia

Gizarterako eta
herritartasunerako
konpetentzia

Arterako konpetentzia

Konpetentzia motorra

GLOSARIOA

Kultura-aniztasuna, gizaki guztion ondare. Kultu-
rak molde desberdinak hartzen ditu espazioan eta
denboran zehar. Aniztasun hori nabarmena da, ikusi-
ta zer-nolako originaltasuna eta pluralismoa dagoen
gizateria osatzen duten gizataldeen eta gizarteen
identitate bereizgarrietan. Kultura-aniztasuna sor-
menaren, berrikuntzen eta elkartrukeen iturria da,
eta, ildo horretatik, ezinbestekoa da gizakiontzat,
aniztasun biologikoa izaki bizidunentzat bezainbes-
te. Beraz, gizaki guztion ondarea da, eta aitorpena
eta babesa jaso behar du, oraingo eta geroko belau-
naldien onurarako.

(Kultura-aniztasunari buruzko UNESCOren aldarrikapen
unibertsala (2001), 1. artikulua)

“Kultura-aniztasuna”’ da taldeen eta gizarteen kul-
turek aditzera emateko dituzten era ugarien multzoa.
Adierazpen horiek taldeen eta gizarteen barruan
transmititzen dira, bai eta haien artean ere. Kultura-
-aniztasuna ez da bakarrik ageri gizadiaren kultura-
-ondarea adierazteko erabiltzen diren moduen bidez
(askotariko kultura-adierazpenei esker aberastu eta
transmititu da kultura ondare hori), baizik eta arte-
-sorkuntzaren, ekoizpenaren, banaketaren, hedape-
naren eta gozamenaren bidez ere agertzen da, erabi-
litako bitartekoa eta teknologia edozein izanda ere.

(Kultura-adierazpenen aniztasuna babesteko eta susta-
tzeko UNESCOren konbentzioa (2005), 4.1 artikulua)

Aniztasun edo dibertsitate afektibo-sexualak -
edota, besterik gabe, dibertsitate sexualak, ulertuta
sexualitate hitzarekin alderdi afektiboa ere kontuan
hartzen dela- barnean hartzen ditu gorputz-errea-
litate guztiak, sexu-orientazio guztiak, identitate
guztiak eta genero-adierazpen guztiak. Dibertsitate
sexuala eta generokoa (DSG) sigla hauen bidez ere
defini daiteke: LGTBI+; hau da, lesbiana, gay, trans*,
bisexual eta intersexualak. Plus ikurraren bidez, giza-
kien artean egon daitezkeen askotariko sexualitate
guztiak adierazi nahi dira; alegia, dibertsitate afekti-
bo-sexuala. Izan ere, hain denez dinamiko eta alda-
korra, ezinezkoa da erabateko taxonomia bat egitea.

(Gida didaktikoa: LGTBI+ komunitatearen eskubideak,
hilabetez hilabete. UNESCO Etxea, 2020. Egilea: Zaira
Garcia Dafonte)

Termino hori sexualitatearen gama osoari dagokio;
hor sartzen dira erakarpenaren, portaeraren, identi-
tatearen, adierazpenaren, orientazioaren, harreman
afektibo eta sexualen alderdi guztiak. Gizakiek izaki
sexudun gisa dituzten alderdi guztiei dagokie.

(Glosario de términos sobre diversidad afectivo
sexual. Espainiako Osasun, Gizarte Zerbitzu eta Ber-
dintasun Ministerioa, 2018)

Dibertsitate funtzionala izateak esan nahi duena
da pertsona horiek, gorputzaren funtzionamendua
desberdina dutela-eta, ez dituztela egiten ohiko ze-
reginak (leku batetik bestera joan, irakurri, heldu,
jantzi, komunera joan, komunikatu, etab.) biztanle
gehienek bezala, hau da, beste era batera funtziona-
tzen duten gorputzak eta organoak dituzten pertso-
nek bezala; izan ere, desberdinak dira barnetik.

(Bizimodu independentearen foroa. Javier Romanach)

Dibertsitate funtzionala duten pertsonak dira epe
luzerako urritasun fisikoak, mentalak, intelektualak
edo sentsorialak dituztenak, eta, elkarreragiteko
oztopo batzuk dituztenez, urritasun horiek galaraz
dezakete gizartean erabat eta eraginkortasunez, gai-
nerakoen baldintza berberetan, parte hartzea.

“Desgaitasunagatiko diskriminaziotzat” hartzen
da desgaitasun-arrazoiengatik egindako edozein be-
reizketa, bazterketa edo murrizketa, asmotzat edo
ondoriotzat duena oztopatzea edo indarrik gabe uz-
tea giza eskubide eta oinarrizko askatasun guztien
aitorpena eta erabilera, baldintza berberetan, eremu
politikoan, ekonomikoan, sozialean, kulturalean, zibi-
lean edo bestelakoetan.

(Desgaitasuna duten Pertsonen Eskubideei buruzko
Nazioarteko Konbentzioa, Nazio Batuak, 2008, 2. artikulua)

“Dibertsitate edo aniztasun funtzionala’, kon-
tzeptu modura, desgaitasuna duten pertsonen bo-
rrokaren eta haiek duten aldarrikatzeko beharraren
ondorioa da. Dibertsitate funtzionalak (lehen desgai-
tasuna zenak) oinarri soziala du. Desgaitasuna eta
dibertsitate funtzionala ezin dira sinonimo bezala
erabili, terminologiaren eboluzio kontzeptualaren
etapa ezberdinak irudikatzen baitituzte. Dibertsitate
funtzionala zentzu mediko eta zentzu negatiborik ga-
beko lehen izena da. Desgaitasunean eta ezintasu-
nean oinarritu beharrean, originaltasun aberasgarri



batean oinarritzen da, ezaugarri berezi horren ikus-
puntuaren aldaketa aldarrikatzen du; ez da konpon-
du beharreko zerbait.

(https://www.euskadi.eus/albistea/2019/desgaitasu-
na-eta-aniztasun-funtzionala-nork-erabakitzen-du/web-
01-a2publi/eu/)

INTERSEKZIONALITATEA

Intersekzionalitatea 1980ko hamarkadan definitu
zen Estatu Batuetan, arrazaren eta generoaren arte-
ko interakzioa islatzeko, eta honela definitzen da: “as-
kotariko identitateen eta bazterkeria eta mendeko-
tasun esperientzien interakzioa” (NBE Emakumeak).
Hau da, gure ustez, kategoria sozialak, eraikiak iza-
teaz gain, elkarrekin lotuta eta gainjarrita daude, eta
diskriminazio-arriskua areagotu dezakete.

(Guztiok Batera taldearen txostena: 2030 Agendatik
EAEko kolektibo kaltetuetara egindako hurbilketa. UNES-
CO Etxea)

INKLUSIOA

Pertsonen aniztasunari eta desberdintasun indi-
bidualei modu positiboan erantzuten dien ikuspegia
da inklusioa; izan ere, ikuspegi horretan, aniztasuna
ez da arazo bat, baizik eta aukera bat gizartea abe-
rasteko, aktiboki parte hartuz familia-bizitzan, hez-
kuntzan, lanean eta, oro har, prozesu sozial, kultural
eta komunitario guztietan (UNESCO 2005) (Mugarik
gabeko aniztasuna, EGK 2017). Desberdintasunen
aurrean gizarte ekitatiboa eta errespetuzkoa nahi
badugu, beharrezkoa da pertsona guztien onura bi-
latzea, haien ezaugarriak edozein direla ere, etiketa-
tu eta baztertu gabe, eta sarbide ekitatiboa emanda,
etengabe egokitzapenak eginez, pertsona guztiek
parte har dezaten ahalbidetzeko eta pertsona bakoi-
tzak gizarteari egiten dion ekarpena baloratzeko.

HEZKUNTZA INKLUSIBOA

UNESCOk honela definitzen du hezkuntza inklu-
siboa: ikasleen aniztasunari erantzuteko prozesua,
ikasleen parte-hartzea handituz eta hezkuntzaren bi-
dez bazterketa murriztuz. Pertsona guztien presen-
tziarekin, parte-hartzearekin eta lorpenekin lotuta
dago, bereziki kontuan hartuta hainbat arrazoiren-
gatik baztertuta daudenak edo baztertuak izateko
arriskuan daudenak [..]. Inklusioak berekin dakar
kalitatezko hezkuntza jaso ahal izatea, inolako diskri-
minaziorik gabe, bai eskola-sistemaren barruan bai
kanpoan, eta horretarako, hezkuntza-sistemen eral-
daketa sakona egin beharra dago.

(“Hezkuntza inklusiboa: etorkizunerako bidea” Hezkun-
tzako Nazioarteko Konferentzia. Geneva, 2008)

JARDUERAK

AURRETIAZKO JARRAIBIDEAK

+ Gelan genero-ikuspegia eta pertsona guztiak
integratzearen ikuspegia bermatze aldera, ga-
rrantzitsua da dinamizatzaileak kontuan hartzea
unitate didaktikoan landuko diren aniztasunak
ikasgelan egon daitezkeela, hitzez adierazi ala ez,
ikusgai izan ala ez.

+ Garrantzitsua da jarduerak taldearen ezaugarrie-
tara egokitzea. Unitate didaktiko honetan, badira
edukiak lantzeko zenbait aukera.

« Saioari ekiteko, komeni da lehenbizi girotzeko
dinamika bat egitea. Izan ere, ikasleek elkar eza-
gutu arren, garrantzitsua da gustura sentitzea,
landuko diren gaiei buruz beren ideiak eta emo-
zioak adierazteko. Haien interesa pizteko energia
emango die, eta, gainera, efektu positiboak ditu
taldean lan egiteko eta ideiak aztertzeko orduan.

0 JARDUERA. GIROTZEKO
PROPOSAMENA (5-10 MINUTU)

Biribilean jarriko gara; ikasle bakoitzak pauso bat
egingo du aurrera, eta bere izena esan ondoren gus-
tuko duen zerbait azalduko du (animaliak, janariak,
kirolak, telesailak, zaletasunak). Adibidez: “Eva naiz,
eta animaliak asko gustatzen zaizkit, batez ere txa-
kurrak”. Gainerako ikaskideak identifikatuta senti-
tzen badira, haiek ere pauso bat egingo dute aurrera.
Horrela jarraituko dute, taldeko pertsona guztiek be-
ren burua aurkeztu eta elkar ezagutu arte, eta tailerra
ematen dutenek ere ezagutu ditzaten. Garrantzitsua
da ziurtatzea mundu guztiak hartzen duela parte eta
denek dutela beren unea.

1. JARDUERA.
ZINE-FORUMA
‘GETXO ANIZTASUNEN ALDEFE’

JARDUERAREN DESKRIBAPENA

“Getxo aniztasunen alde” ikus-entzunezkoaren zi-
ne-forumarekin ikasleak proiektura hurbildu nahi
ditugu. Hezkuntza-tresna horren bidez, elkarrizketan
jardungo dute eta hausnarketa egingo dute ikuspegi
kritikotik begiratuta eta beren emozioak adierazita.

HELBURUAK

« Aniztasun sexual, kultural eta funtzionalaren or-
dezkarien diskurtsoak aztertzea.

+ Aniztasuna pertsona guztiongan dagoela onar-
tzea.

« Planteatutako jardueretan parte hartzea eta gai-
nerako ikaskideen iritziak onartzen ikastea.

MATERIALAK

Proiektorea eta ordenagailua, Interneteko konexioa-
rekin.

JARDUERAREN GARAPENA

1. Getxo Aniztasunen alde proiektuaren sarrera la-
burra egingo dugu, eta azalduko dugu zein den
haren helburua, bai eta, beraz, zein diren saioa-
ren helburuak ere:

UNESCO Etxeak bultzatutako “Getxo Anizta-
sunen alde” ekimenaren helburua da garapen
kulturalean laguntzen duten getxotarrak aintzat
hartzea, eta agerian jartzea asko direla herritar
guztiak zeharkatzen dituzten aniztasunak, eta
aniztasun horiek aldarrikatu eta ikusarazi egin
behar direla, hala nola aniztasun sexuala eta fun-
tzionala. Horretarako, udalerrian lan egiten du-
ten erakundeekin (Mujeres con Voz, Naizen eta
Amesten) sarean egindako lanari esker, zenbait
pertsona identifikatu ziren, erreferenteak dire-
nak aniztasun kulturala, funtzionala eta sexuala
nahiz bestelako aniztasunak aldarrikatzeko eta
ikusarazteko lanean. Hona hemen ikus-entzu-
nezkoan protagonista diren pertsonak.



"Getxo aniztasunen alde” dokumental laburra:
https://youtu.be/qttF8ttKWIM

Cony Carranza
Educadora popular y feminista.
Premio Emakunde a [a igualdad 2019.

Dokumentala ikusi ondoren, bertan azalduta-
koari buruzko eztabaida-solasaldia egingo da.
Ikasleak taldeka banatzea proposatzen dugu (6
lagun gehienez), egingo dizkiegun galdera edo
adierazpen batzuei erantzun diezaieten. Talde
bakoitzean pertsona bat aukeratuko da konta-
tzaile-lanetarako (sortutako gogoeten oharrak
hartzeko) eta bozeramaile-lanetarako (gogoetak
gelako gainerakoei azaltzeko).

- Zersentiarazi dizue bideo edo ikus-entzunez-
ko honek? Nolakoa zen musika? Zer transmi-
titzen zizuen eszenografiak?

- Zertarako uste duzue zeudela ispiluak? Zer
esan nahi dute?

- Ezagutzen al duzue bideoan aipatutako per-
tsona edo erakunderen bat? Erantzuna ezez-
koa bada, zergatik uste duzue ez duzuela
haiei buruz lehenago ezer entzun?

- Ezagutzen duzuen beste zer aniztasun mota
EZ duzue ikusi bideoan? Zuen ustez, zein da
arrazoia?

- Uste duzue pertsona horiek gure komunita-
tea ordezkatzen dutela?

- Zuen ustez, zuen udalerrian ba al dago aniz-
tasunik? Nola eraiki daiteke udalerri bat per-
tsona desberdinekin?

- Nola landuko zenuke aniztasun hori esko-
lan? Zuen ustez, zer onura ekarriko luke hori
haurren eta nerabeen artean lantzeak?

Galdera horiei erantzun beharrean, dokumen-
talean entzun dituzten esaldi batzuk hartu, eta
ikasleei proposa diezaiekegu aztertzeko, haus-
nartzeko eta iritzia emateko.

Niretzat, dibertsitatea sabaia da, eta, horren az-
pian, lasai nago eta neure bizitza garatzen dut.

Badirudi dibertsitateari buruz hitz egiten
dugunean desberdintasunari buruz bakarrik
ari garela, estandarra ez bezalakoa den per-
tsonari buruz, baina inor ez da estandarra.
Guztiok dibertsoak gara.

Dibertsitatea dibertsiotzat hartzen dut nik.
Zenbait gauza egin ditzakezu, edo zenbait gau-
zatan egon zaitezke. Zenbait lekutatik mugitzen
zara... Zure inguruan aldatuz doazen gauzak.

Genero-dibertsitatearen gaia, dibertsitate
funtzionalarena, betidanik egon da hor.
Orain, errespetatzen hasi gara, eta gizartean
integratzen.

Neska-mutilek testuliburuak ikusten dituz-
tenean, ez dezatela esan: “hau ezinezkoa da;
izan ere, non nago ni?".

Ikusten gaituzula ikusi nahi dugu.

Berdinak gara, desberdinak gara.

3. Talde-lanaren ondoren, bozeramaile bakoitzak

sortutako eztabaidaren ideia nagusiak azaldu-
ko dizkie gainerako ikasleei. Azkenik, tailerraren
dinamizatzaileak ondorio orokor batzuk aterako
ditu lantaldeen bateratze-lanetik, eta ikasgelara
itzuliko ditu.

https://youtu.be/qttF8ttKWlM

4. Saioa amaitzeko, emozioak “askatzeko” dinamika
bat egitea proposatzen dugu.

Ikasle bakoitzak orri batean idatziko du zer emo-
zio transmititu dion, nagusiki, dokumentala ikus-
teak eta ondorengo solasaldiak. Papera eskue-
tan dutela, ikasgelan barrena ibiliko dira, isilik,
ikaskideek emozioa ikusteko moduan. Horrela,
jarduera amaitzeko, behar duenari hitz egiteko
aukera emango zaio, eta ondorioztatuko dugu
emozio guztiak baliozkoak direla eta guztiak gure
barruan bizi direla.

OHARRA. Azken dinamikan ikasleei beren emo-
zioak identifikatzen laguntzeko, emozio batzuen
adibideak eman daitezke (harridura, poza, kon-
fiantza, maitasuna, lotsa, nazka, tristura, hase-
rrea, beldurra, harrotasuna, plazera, gogobete-
tzea...).

Jarduera hau bigarren hezkuntzako bigarren ziklora-
ko edo goragorako gomendatzen da, eta 1. jarduera
osatuko luke.

JARDUERAREN DESKRIBAPENA

“Aniztasunak nire komunitatean” jardueraren bidez,
komunitate desberdinak ulertzea eta identifikatzea
landuko dugu, soziogramaren teknika erabilita. Ho-
rren bidez, beren gizarteko eragile eta erakunde
desberdinen arteko harremanak irudikatu eta ulertu
ahal izango dituzte ikasleek.

HELBURUAK

+ Gizartean dauden askotariko rolak eta haien ar-
teko erlazioak irudikatzea eta ulertzea.

« Planteatutako jardueretan parte hartzea eta gai-
nerako ikaskideen iritziak onartzen ikastea.

MATERIALAK

Papelografoa/kartoi mehea, txartelak eta gida inpri-
matua, zeloa edo papera itsasteko masilla.

Ikus I. eranskina.

JARDUERAREN GARAPENA

1. Parte-hartzaileen artean 2 edo 3 talde sortuko
ditugu ausaz, eta talde bakoitzari honako hauek
emango dizkiogu: papelografo edo kartoi mehe
bat, eskema bat marraztua duela, txartelak eta
gida bat (Il. eranskina). Mota bakoitzeko 3 edo 4
txartel banatuko dira taldeen artean: triangeluak
(erakunde publikoak), erronboak (enpresak), lau-
kizuzenak (erakunde sozialak) eta obaloak (per-
tsonak). Komeni da mota bakoitzeko adibide ba-
tzuk ematea, eragileak identifikatzen laguntzeko.

OHARRA. Dinamizatzaileak eskemaren simula-
zioa egin dezake arbelean, ikasleek dinamika uler
dezaten.

2. Banatutako txartel bakoitzean erakunde, en-
presa, erakunde sozial edo pertsona bat idatzi
ondoren, eskeman kokatu behar dituzte, egoki-
tzat hartzen duten eskalaren arabera (inklusio
+/- eta garrantzi +/-), eta gainerako taldekideak
ados dauden baloratu behar dute. Garrantzitsua
da dinamizatzaileak ziurtatzea txartela non jarri
adostu dutela taldeko kideek.

3. Txartel guztiak eskeman kokatu ondoren, iden-
tifikatutako txartelen arteko erlazioak ezarriko
dituzte ikasleek, aurretik emandako gidari jarrai-
tuz: zuzeneko lotura, interesik eza, lankidetza, lo-
tura txikia, gatazka edo isolamendua.

4. Talde bakoitzak bere eskema aurkeztuko die
ikaskideei, eta dinamizatzaileak sustatu beharko
du elkarrizketan jardutea eta ondorioak atera-
tzea, beren komunitateko aniztasunean arreta
jarriz, ulertuz pertsona guztiak askotarikoak ga-
rela, hainbat aniztasunek zeharkatzen gaituzte-
la, bizitzan zehar bizi-jarrera batetik bestera joan
gaitezkeela (“askotariko” gisa hautematea, lehen
hala ez baginen ere, esate baterako zahartzen ari
bagara, herrialdea aldatu badugu eta abar), bai
eta aurrez pentsatutako ideiak deseraiki ditzake-
gula ere.

JARDUERAREN DESKRIBAPENA

Azken jarduera honetan saioaren eragina eta ikas-
kuntza ebaluatuko ditugu, galdetegi baten bidez.
Galdetegi horrek adierazle esanguratsuak biltzen
ditu, bai proiektua hobetzeko eta bai aurreiritziak
desaktibatzen laguntzeko.

HELBURUA

Ikasleen ikaskuntza-prozesua ebaluatzea.

MATERIALAK

Ebaluazio-galdetegia inprimatuta. Ikus Il. eranskina.

JARDUERAREN GARAPENA

Informazio baliagarria eta fidagarria lortzearren eta
prozesua egitean agertzen diren gabeziak hobetzea-
rren, bai eta aniztasunen inguruko pentsamolde- eta
jokabide-aldaketei buruzko datuak lortzearren ere,
ebaluazio-galdetegi bat betetzea proposatzen dugu
(. eranskina).

Denbora izanez gero, galdetegia bete ondoren, tal-
dean saioari buruzko iritziak eta balorazioak komen-
tatzea proposatzen dugu, ikasleei beren iritziei buruz
hitz egiteko tartea emanez, saioa hobetzeko.



. ERANSKINA

2. jarduera.

Aniztasunak nire komunitatean

ESKEMA

2. jarduera egiteko marraztu beharreko eskemaren
adibide bat da hau. Taldean antzemandako intere-
sen eta beharren arabera alda daiteke, bai forma eta
bai aztertu beharreko kontzeptuak.

BOTEREA/GARRANTZIA

- INKLUSIOA +

TXARTELETARAKO GIDA
i E Erakunde publikoak: udala, eskola...

<> Enpresak: komunikabideak, merkataritza
txikia, industria ...

O Erakunde sozialak: Naizen, Amesten,
Mujeres con Voz...

Pertsonak: ikus-entzunezkoan ageri dire-
nak, influencerrak....

TXARTELEN ARTEKO
LOTURAK EGITEKO GIDA

Zuzeneko lotura

Lotura txikia

Interesik eza

Lankidetza ® ® ®
Gatazka

Isolamendua ||

TXARTELEN FORMAK (EBAKIGARRIAK)

[l. ERANSKINA

3. jarduera.
Ebaluazioa

Aniztasun kulturala, sexuala eta funtzionala nahiz bestelakoak islatzen dituzten pertsonen diskurtso eta proiek-
tu horiek edo beste batzuk ezagutzen nituen jada nire komunitatean (Bai/ Ez. Zeintzuk?)

Marka ezazu egokitzat hartzen duzuna, kontuan hartuta 1ek esan nahi duela ez zaudela batere ados ® eta 5ek
esan nahi duela guztiz ados zaudela ©:

Ni bizi naizen lekuan edo denbora pasatzen dudan lekuan (eskola, aisialdi-taldea...) pertsona desberdinak
ikusten dira.

1 2 3 4 5@

Ni bizi naizen lekuan edo denbora pasatzen dudan lekuan desberdintasunak errespetatzen dira.

1 2 3 4 50

Ni bizi naizen lekuan edo denbora pasatzen dudan lekuan kulturen arteko desberdintasunak ikusten dira.
31 2 3 4 50

Ni bizi naizen lekuan edo denbora pasatzen dudan lekuan aniztasun afektibo-sexuala askatasunez bizit-
zen da eta errespetatu egiten da.

o1 2 3 4 5@

Ni bizi naizen lekuan edo denbora pasatzen dudan lekuan, dibertsitate funtzionala duten pertsonak es-
kubide berberak dituzten pertsona gisa hartzen dira kontuan.

o1 2 3 4 5@

Sentitzen al dut desberdin izaten uzten didatela?

Aurreko baieztapenei buruzko iruzkinak:

Sortutako eztabaidetan parte hartzeko tarterik izan duzula uste al duzu? Zure iritzia errespetatu dela sentitu

duzu?

Zer da saioan gehien gustatu zaizuna?

Eta gutxien gustatu zaizuna?

UNITATE DIDAKTIKOA.

<15



INTERESEKO
ERREFERENTZIAK

ANIZTASUNAREN ETA INKLUSIOAREN ALDEKO 1.
PLANA. Lankidetzarako eta Dibertsitaterako Zuzen-
daritza. Enplegua, Gizarte Inklusioa eta Berdintasu-
na Sustatzeko Saila. BIZKAIKO FORU ALDUNDIA
2020ko abendua (2021 -2023).23).
https://www.bizkaia.eus/home2/Archivos/DPTOY/
Noticias/PDF/622113608_202102171606148503076_2
1613.pdf?hash=d91611df04acd67181e970d813d93beb

Colaborabora (2012). Dibujar un sociograma:
https://www.colaborabora.org/2015/01/12/dibujar-
-un-sociograma/

Dafonte, Z. (2020). Gida didaktikoa. LGTBI+ komu-
nitatearen eskubideak hilabetez hilabete. UNESCO
Etxea. https://www.unescoetxea.org/eu/portfolio-
-item/guia-didactica-derechos-de-la-comunidad-Igt-
bi-mes-a-mes/

Gonzalez, J. (1996). El cine en el universo de la ética.
El cine-férum. Anaya: Madril.

Martin, P. (1999). El sociograma como instrumento
que desvela la complejidad. EMPIRIA. Revista de Me-
todologia de Ciencias Sociales, 2,129-151.

Socas, J.; Saavedra, L.M.; eta Hernandez, G. (2003).
La técnica del flujograma: apuntes desde la practi-
ca. Experto en nuevas metodologias de las Ciencias
Sociales.

UNESCO (2001). Kultura-aniztasunari buruzko Alda-
rrikapen Unibertsalaral.
http://portal.unesco.org/es/ev.php-URL_ID=13179&URL _
DO=DO_TOPIC&URL_SECTION=201.html
https://www.unescoetxea.org/dokumentuak/Kultu-
ra_Aniztasuna_Aldarrikapena.pdf

UNESCO (2017). Guia para asegurar la inclusién y
la equidad en la educacién. https://downZ21-chile.cl/
cont/cont/2017/336_2_guia_para_asegurar_la_inc-
lusion_y_la_equidad_en_la_educacion.pdf

16 > UNITATE DIDAKTIKOA.Bizkaia aniztasunen alde

NAZIOARTEKO EGUN AIPAGARRIAK

Ama Hizkuntzaren Nazioarteko Eguna (otsailaren
21a). https://www.un.org/es/observances/mother-
-language-day

Arraza-diskriminazioa ezabatzeko nazioarteko egu-
na (martxoaren 21a). https://www.un.org/es/obser-
vances/end-racism-day

Emakumearen Nazioarteko Eguna (martxoaren 8a)
https://www.un.org/es/observances/womens-day

Ikusgaitasun lesbikoaren eguna (apirilaren 26a)
https://www.diainternacionalde.com/ficha/dia-visi-
bilidad-lesbica

Kultur Aniztasunaren Nazioarteko Eguna (maiatza-
ren 21a). https://www.un.org/es/observances/cultu-
ral-diversity-day

LGTB+ Harrotasunaren Nazioarteko Eguna (ekai-
naren 28a). https://www.diainternacionalde.com/
ficha/dia-orgullo-gay

Tolerantziaren Nazioarteko Eguna (azaroaren 16a)
https://www.un.org/es/observances/tolerance-day

Trans* Memoriaren Nazioarteko Eguna (azaroaren
20a).  https://www.diainternacionalde.com/ficha/
dia-internacional-memoria-transexual

Desgaitasuna duten pertsonen nazioarteko eguna
(abenduaren 3a). https://www.un.org/es/observan-
ces/day-of-persons-with-disabilities

Giza Eskubideen Nazioarteko Eguna (abenduaren
10a). https://www.un.org/es/observances/human-
-rights-day

Pertsona Migratzaileen Nazioarteko Eguna (aben-
duaren 18a)
https://www.un.org/es/observances/migrants-day

IKUS-ENTZUNEZKO BESTE BALIABIDE
BATZUK

Podcasta: Bizkaia aniztasunen alde. Proiektu hone-
tan parte hartu duten pertsonei eta erakundeei egin-
dako elkarrizketak.
https://www.ivoox.com/podcast-getxo-diversida-
des-getxo-aniztasunen-alde_sq_{1925631_1.html


https://www.colaborabora.org/2015/01/12/dibujar-un-sociograma/
https://www.colaborabora.org/2015/01/12/dibujar-un-sociograma/
http://portal.unesco.org/es/ev.php-URL_ID=13179&URL_DO=DO_TOPIC&URL_SECTION=201.html
http://portal.unesco.org/es/ev.php-URL_ID=13179&URL_DO=DO_TOPIC&URL_SECTION=201.html
https://down21-chile.cl/cont/cont/2017/336_2_guia_para_asegurar_la_inclusion_y_la_equidad_en_la_educacion.pdf
https://down21-chile.cl/cont/cont/2017/336_2_guia_para_asegurar_la_inclusion_y_la_equidad_en_la_educacion.pdf
https://down21-chile.cl/cont/cont/2017/336_2_guia_para_asegurar_la_inclusion_y_la_equidad_en_la_educacion.pdf
https://www.un.org/es/observances/mother-language-day
https://www.un.org/es/observances/mother-language-day
https://www.un.org/es/observances/end-racism-day
https://www.un.org/es/observances/end-racism-day
https://www.un.org/es/observances/womens-day
https://www.diainternacionalde.com/ficha/dia-visibilidad-lesbica
https://www.diainternacionalde.com/ficha/dia-visibilidad-lesbica
https://www.un.org/es/observances/cultural-diversity-day
https://www.un.org/es/observances/cultural-diversity-day
https://www.diainternacionalde.com/ficha/dia-orgullo-gay
https://www.diainternacionalde.com/ficha/dia-orgullo-gay
https://www.un.org/es/observances/tolerance-day
https://www.diainternacionalde.com/ficha/dia-internacional-memoria-transexual
https://www.diainternacionalde.com/ficha/dia-internacional-memoria-transexual
https://www.un.org/es/observances/day-of-persons-with-disabilities
https://www.un.org/es/observances/day-of-persons-with-disabilities
https://www.un.org/es/observances/human-rights-day
https://www.un.org/es/observances/human-rights-day
https://www.un.org/es/observances/migrants-day
https://www.ivoox.com/podcast-getxo-diversidades-getxo-aniztasunen-alde_sq_f1925631_1.html
https://www.ivoox.com/podcast-getxo-diversidades-getxo-aniztasunen-alde_sq_f1925631_1.html

